
॥ஶ்ரீமத்³தி³வ்யபரஶுராமாஷ்டகஸ்தோத்ரம் ॥
ப்³ரஹ்மவிஷ்ணுமஹேஶஸன்னுதபாவனாங்க்⁴ரிஸரோருஹம்
நீலனீரஜலோசனம்ஹரிமாஶ்ரிதாமரபூ⁴ருஹம் ।

கேஶவம் ஜக³தீ³ஶ்வரம் த்ரிகு³ணாத்மகம் பரபூருஷம்

பர்ஶுராமமுபாஸ்மஹே மம கிங்கரிஷ்யதி யோऽபி வை ॥ 1॥
அக்ஷயம் கலுஷாபஹம் நிருபத்³ரவம் கருணானிதி⁴ம்
வேத³ரூபமநாமயம் விபு⁴மச்யுதம் பரமேஶ்வரம் ।

ஹர்ஷத³ம் ஜமத³க்³னிபுத்ரகமார்யஜுஷ்டபதா³ம்பு³ஜம்
பர்ஶுராமமுபாஸ்மஹே மம கிங்கரிஷ்யதி யோऽபி வை ॥ 2॥

ரைணுகேயமஹீனஸத்வகமவ்யயம் ஸுஜனார்சிதம்

விக்ரமாட்⁴யமினாப்³ஜனேத்ரகமப்³ஜஶார்ங்க³க³தா³த⁴ரம் ।
ச²த்ரிதாஹிமஶேஷவித்³யக³மஷ்டமூர்திமனாஶ்ரயம் - ??
பர்ஶுராமமுபாஸ்மஹே மம கிங்கரிஷ்யதி யோऽபி வை ॥ 3॥

பா³ஹுஜான்வயவாரணாங்குஶமர்வகண்ட²மனுத்தமம்
ஸர்வபூ⁴தத³யாபரம் ஶிவமப்³தி⁴ஶாயினமௌர்வஜம் ।

ப⁴க்தஶத்ருஜனார்த³னம் நிரயார்த³னம் குஜனார்த³னம்
பர்ஶுராமமுபாஸ்மஹே மம கிங்கரிஷ்யதி யோऽபி வை ॥ 4॥

ஜம்ப⁴யஜ்ஞவினாஶகஞ்ச த்ரிவிக்ரமம் த³னுஜாந்தகம்
நிர்விகாரமகோ³சரம் நரஸிம்ஹரூபமனர்த³ஹம் ।

வேத³ப⁴த்³ரபதா³னுஸாரிணமிந்தி³ராதி⁴பமிஷ்டத³ம்
பர்ஶுராமமுபாஸ்மஹே மம கிங்கரிஷ்யதி யோऽபி வை ॥ 5॥

நிர்ஜரம் க³ருட³த்⁴வஜம் த⁴ரணீஶ்வரம் பரமோத³த³ம்
ஸர்வதே³வமஹர்ஷிபூ⁴ஸுரகீ³தரூபமரூபகம் ।

பூ⁴மதாபஸவேஷதா⁴ரிணமத்³ரிஶஞ்ச மஹாமஹம்
பர்ஶுராமமுபாஸ்மஹே மம கிங்கரிஷ்யதி யோऽபி வை ॥ 6॥

ஸாமலோலமப⁴த்³ரனாஶகமாதி³மூர்திமிலாஸுரம்
ஸர்வதோமுக²மக்ஷிகர்ஷகமார்யது:³க²ஹரங்கலௌ ।

வேங்கடேஶ்வரரூபகம் நிஜப⁴க்தபாலனதீ³க்ஷிதம்

பர்ஶுராமமுபாஸ்மஹே மம கிங்கரிஷ்யதி யோऽபி வை ॥ 7॥
தி³வ்யவிக்³ரஹதா⁴ரிணம் நிகி²லாதி⁴பம் பரமம் மஹா-
வைரிஸூத³னபண்டி³தம் கி³ரிஜாதபூஜிதரூபகம் ।

பா³ஹுலேயகுக³ர்வஹாரகமாஶ்ரிதாவளிதாரகம்
பர்ஶுராமமுபாஸ்மஹே மம கிங்கரிஷ்யதி யோऽபி வை ॥ 8॥

பர்ஶுராமாஷ்டகமித³ம் த்ரிஸந்த்⁴யம் ய: படே²ன்னர:
பர்ஶுராமக்ரு’பாஸாரம் ஸத்யம் ப்ராப்னோதி ஸத்வரம் ॥
॥இதிஶ்ரீபூஸபாடி ரங்க³னாயகாமாத்ய பா⁴ர்க³வர்ஷிக்ரு’த
ஶ்ரீமத்³தி³வ்யபரஶுராமாஷ்டகம் ஸம்பூர்ணம் ॥

